
KOMÎSYONA ZIMANÊ KURDÎ
Civîn, rêxistinbûn û serlêdanên fermî

10.11.2024
Daxuyaniya hevpar a Tora
Komîsyonên Zimanê Kurdî yên
Baroyên Herêmê ji çapemenî û
raya giştî re hat pêşkêşkirin. Di
daxuyaniyê de mafên zimanî û
pêwîstiya perwerdehiya bi zimanê
dayîkê hatin bibîrxistin.

11.2024
Me wek Komîsyona Zimanê Kurdî
ya Baroya Wanê civîna xwe li dar
xist. Di civînê de plansaziya
xebatên dewrê hat kirin. Di civînê
de pêkhateya komîsyonê,
dabeşkirina peywiran û rêbaza
xebatê hat diyarkirin.

22.11.2024
Komcivîna 4em a Tora Komîsyonên
Zimanê Kurdî yên Baroyên Herêmê
bi mazûvaniya Baroya Mêrdînê pêk
hat. Di civînê de xebatên hiqûqî
yên li ser zimanê Kurdî hatin
nirxandin.

27.09.2025
Civîna komîsyonê ya dewreyî pêk
hat; bernameyên payizê û xebatên
perwerdehiyê hatin plankirin.
Herwiha xebatên pêşerojê yên li
ser ferhenga termên hiqûqî û
bernameyên çandî hatin nirxandin.

16.05.2026
Me wekî Baroya Wanê ji bo lêkolîn,
parastin, arşîvkirin û piştgiriya
sazûmanî ya ziman, dîrok û çanda
Kurdî, bi awayekî fermî serlêdana
damezrandina «Saziya Ziman,
Dîrok û Çanda Kurdî» ji Wezareta
Çand û Turîzmê re kir.

XEBATÊN PERWERDEYÊ
Dersa bijarte ya Kurdî û Qursa Zimanê Kurdî

07.02.2025
Di çarçoveya kampanyaya hilbijartina dersa Kurdî de bang li malbat û xwendekaran hat kirin: «Divê her
xwendekar bi vîna xwe, bê astengî û destwerdan bikaribe dersa Kurdî hilbijêre.»

10.02.2025
Me wekî Komîsyona Zimanê Kurdî ya Baroya Wanê û Lijneya Ziman, Çand û Hunerê ya Komeleya
Hiqûqnasên Ji Bo Azadiyê, bi hev re derheqê dersa bijarte ya Kurdî de daxuyaniyek çapemeniyê da.

17.02.2025
Bi hevkariya Tora Komîsyonên
Zimanê Kurdî yên Baroyan
bangewaziya «Em Kurdî hilbijêrin»
hat belavkirin; roja dawî ya
hilbijartina dersan 17ê Sibatê bû.

06.10.2025
Qeydkirina Qursa Zimanê Kurdî
dest pê kir. Hevkarên ku dixwestin
beşdar bibin heta 10ê Cotmehê
navên xwe dan nivîsandin. Qurs ji
bo parêzer û hevkarên ku dixwazin
zimanê Kurdî hîn bibin an pêş bixin
hat organîzekirin.

30.10.2025
Qursa Zimanê Kurdî bi beşdariya
parêzer û hevkaran berdewam kir;
ders li Baroya Wanê hatin dayîn.
Armanca qursê ew e ku parêzer
karibin di dosya û danûstandinên
xwe de bi Kurdî bixebitin.

14.02.2026
Ji bo sala perwerdehiyê ya nû
bangewaziya «Dersa Kurdî
hilbijêre!» ji nû ve hat belavkirin.
Bang li malbatan hat kirin ku bêyî
tirs û astengî dersa Kurdî hilbijêrin;
komîsyona me diyar kir ku li
hember her astengkirinê dê
alîkariya hiqûqî bide.

HEVKARIYA NAVBERA SAZIYAN
Seredan, bernameyên hevpar û civînên torê

07.12.2024
Me wek Komîsyona Zimanê Kurdî
ya Baroya Wanê pêşwaziya
Komeleya Navenda Lêkolînên
Ziman, Çand û Hunerê ya
KURDÎGEH kir. Me bi hev re li ser
xebatên xwe nirxandinên sûdwer
kirin.

05.01.2025
Bernameya me ya ku bi hevkariya
Eğitim Sen a Şaxa Wanê hatibû
amadekirin bi kêf û coş qediya. Em
ji mêvanê xwe yê qedirbilind Îhsan
Colemêrgî û beşdarên xwe re spas
dikin.

03.05.2025
Civîna Tora Komîsyonên Zimanê
Kurdî yên Baroyên Herêmê li Sêrtê
pêk hat. Li ser navê komîsyona me
Prz. Kadir KUTEVÎ tevlî civînê bû.

02.04.2026
Em beşdarî vekirina Komeleya
Nivîskar û Wêjekarên Kurd ên
Serhedê (KurdîWar) bûn. Em
bawer dikin ku xebata di warê
ziman û wêjeyê de dê bandorên
girîng li hilberîna ziman û çandê
bike.

14.05.2026
Di şahiya 15ê Gulanê de em bi dirûşmeya «Statuya Kurdî, Perwerdehiya bi Kurdî» tevlî Bernameyên
Konên Ziman ên Kurdîgehê bûn.

DAXUYANIYÊN ÇAPEMENIYÊ
Parastina mafên zimanî û serîlêdanên hiqûqî

03.03.2025
Me wekî Komîsyona Zimanê Kurdî
ya Baroya Wanê, derheqê weşana
cihêkar a li ser kanala SZC TVyê de
ji Serdozgeriya Komara Stenbolê re
doza sizayê vekir.

06.03.2025
Bi sernavê «Daxwaza me
bidawîanîna zextên li ser zimanê
Kurdî ye» daxuyaniyek ji raya giştî
re hat dayîn. Di daxuyaniyê de hat
xwestin ku zextên li ser karanîna
zimanê Kurdî bidawî bibin û mafê
perwerdehiya bi zimanê dayîkê bê
misogerkirin.

13.03.2025
Li hember astengkirina keyfî ya
dersên bijarte yên Kurdî ji aliyê hin
rêveberiyên dibistanan ve, me
daxuyanî da û ji Serdozgeriya
Komarê re doza sizayê vekir.

03.08.2025
Li ser binpêkirinên mafên zimanî
daxuyaniyek ji çapemeniyê û raya
giştî re hat pêşkêşkirin. Em bang li
saziyên fermî kirin ku astengiyên li
pêş karanîna zimanê Kurdî bên
rakirin.

27.09.2025
Ji raya giştî re daxuyaniyek li ser
pêwîstiya naskirina statuya zimanê
Kurdî hat weşandin. Hat diyarkirin
ku bêyî naskirina fermî ya statuya
zimanê Kurdî, mafên perwerdehî û
karanîna ziman nayên
misogerkirin.

10.10.2025
Em wekî Komîsyona Zimanê Kurdî
ya Baroya Wanê, Komeleya
Hiqûqnasên Ji Bo Azadiyê (OHD) û
Komeleya Vekolîn û Perwerdeya
Hiqûqê (DADSAZ) ji bo parastina
mafên zimanî kom bûn û me di bin
navê «Statuya Kurdî, Perwerdeya
bi Kurdî» de daxuyaniyek
çapemeniyê pêşkêş kir.

18.02.2026
Me wekî Komîsyona Zimanê Kurdî
ya Baroya Wanê û Platforma
Saziyên Demokratîk li ser 21ê
Sibatê Roja Zimanê Dayîkê ya
Cîhanê deklerasyonek da.

30.03.2026
Li navçeya Erdîşê, li ser saziya ARSÎSAyê ku perwerdeya zimanê Kurdî dide, ji aliyê Gerînendetiya
Perwerdeyê ya Bajêr ve sizayeke kargêrî hat birîn. Me ev reftar wekî binpêkirina aşkera ya mafê
perwerdeya bi zimanê dayîkê şermezar kir.

02.04.2026
Li Erdîşê, em wekî Tora Ziman a
Wanê beşdarî daxuyaniya
çapemeniyê ya li Komeleya
ARSÎSAyê bûn û sizaya kargêrî bi
tundî şermezar kir.

15.05.2026
Me wek Komîsyona Zimanê Kurdî,
Komeleya Hiqûqnasên Ji Bo
Azadiyê ya Şaxa Wanê û Komeleya
Vekolîn û Perwerdeya Hiqûqê li ber
Baroya Wanê daxuyaniyek li ser
15ê Gulanê Roja Zimanê Kurdî da:
«Bila Kurdî bibe zimanê fermî û
zimanê perwerdeyê!»

19.07.2026
Li ser girtina kargeha bi navê
«Pirtûka Kurdî» û rakirina pirtûkên
Kurdî ji platformê, me daxuyaniyek
da û diyar kir ku em ê li ser vê
babetê rawestin û bibin şopdarê
meseleyê.

07.09.2026
Li navçeya Çerkezköyê ya
Tekîrdaxê avahiya «Komeleya
Vekolîn û Pêşxistina Ziman û
Çandê ya Mezopotamyayê» hat
gulebarankirin. Me ev êrîşa
sîstematîk şermezar kir û em ê
bibin şopdarên tawanê.

ÇALAKIYÊN 21Ê SIBATÊ Û 15Ê GULANÊ
Roja Zimanê Dayîkê û Roja Zimanê Kurdî

17.02.2025
Ji bo pîrozbahiya 21ê Sibatê Roja
Zimanê Dayîkê bernameya yekem
hat ragihandin: gotûbêjek li ser
«Serhildana 1925ê» bi beşdariya
Tahsin Sever, Kerem Serhedî û Prz.
Rêzan Kemaloglu.

22.02.2025
Me bernameya xwe bi kêf û coş
qedand. Em ji mêvanên xwe yên
qedirbilind û beşdarên xwe yên
hêja re spas dikin. Di gotûbêjê de li
ser Serhildana 1925ê, encamên wê
yên civakî û bandora wê li ser
zimanê Kurdî hat sekinandin.

05.05.2025
Ji bo pîrozbahiya 15ê Gulanê Roja
Zimanê Kurdî bernameya hevpar
hat ragihandin: panela «Kurdî di
terazîya lîteratûra hiqûqê da».

08.05.2025
Panel bi beşdariya mêvanên
qedirbilind pêk hat û me
bernameya xwe ya sûdwer bi kêf û
coş qedand. Cihê zimanê Kurdî di
lîteratûra hiqûqê de û pêwîstiya
termên hiqûqî yên standard hatin
gotûbêjkirin.

20.05.2025
Li ber Dadgeha Wanê ji bo 15ê
Gulanê Roja Cejna Zimanê Kurdî
daxuyaniyek çapemeniyê hat
dayîn. Hat bibîrxistin ku karanîna
zimanê Kurdî li saziyên dadwerî
mafekî bingehîn e.

09.02.2026
Ji bo pîrozbahiya 21ê Sibatê Roja
Zimanê Dayîkê bernameya yekem
a salê hat ragihandin: gotûbêjek li
ser sînemaya Kurdî bi Dr.
Sebahattin Şen û Prz. Muhammed
Yariz.

12.02.2026
Me bernameya xwe ya yekem a bi
navê «Sînemaya Kurdî» li dar xist.
Em ji mêvanê xwe yê qedirbilind
Dr. Sebahattin Şen û beşdarên xwe
re spas dikin.

21.02.2026
«Zimanê me hebûna me ye!» Di
21ê Sibatê de em cardin dibêjin:
parastin û pêşxistina zimanê Kurdî
erka hemû kes, sazî û dezgehan e.

27.02.2026
Panela bi boneya 21ê Sibatê bi
beşdariya Prz. Ekrem Koçbaşî, Dr.
Îbad Îbrahîm û hiqûqnas Sabîr
Ebdulahîzad, bi hevkariya DADSAZ
û Komeleya Hiqûqnasên Ji Bo
Azadiyê pêk hat.

15.05.2026
«Ziman ax e, war e, dîrok e, çand
e, paşeroj û hebûna gelekî ye.» Bi
boneya 15ê Gulanê Roja Zimanê
Kurdî peyama pîrozbahiyê hat
weşandin.

BERNAMEYÊN ÇAND Û HUNERÊ
Fîlm, belgefîlm, şano, mûzîk û gotûbêjên wêjeyî

13.11.2024
Pêşandana kurtefîlmê û hevpeyvîn:
belgefîlma «Distan» a derhêner
Abdurrahman Karabulut li Baroya
Wanê hat nîşandan.

14.12.2024
Konsera Mehmet Atlı li Salona
Konferansê ya Tahir Elçî ya Baroya
Wanê pêk hat. Bername wekî
beşek ji xebatên me yên çandî, ji
bo bikaranîna zimanê Kurdî di
jiyana giştî de hat lidarxistin.

2024
Şanoya «Çıkûş» bi hevkariya
Şaredariya Mezin a Wanê û bê heq
ji şanohezan re hat pêşkêşkirin.
Lîstika ku bi Kurdî hat pêşkêşkirin,
ji bo pêşxistina şanoya Kurdî û
berfirehkirina temaşevanan hat
piştgirîkirin.

23.02.2025
Me bi mêvanên xwe re fîlma
«Gênco» temaşe kir; hevpeyvînek
têr û tijî bû. Em ji derhêner Alî
Kemal Çınar re spas dikin.

11.05.2025
Li ser pîrozbahiya 15ê Gulanê
lîstika «Ji Kêla Dimdimê» hat lîstin.
Em ji lîstikvanên Şanesînê û
şanohezên xwe re spas dikin.

28.09.2025
«Fitbol bi Kurdî xweş e!» Pêşiya derbiya Kurdan Van Spor & Amed Sporê, gotûbêjek bi şîroveyên Kurdî
yên Ali Fikrî Işık pêk hat.

17.10.2025
Belgefîlma «Çîroka Dengbêjekî –
Mihemedê Beyro» ya derhêner
Ronî Nasir Kaya hat nîşandan û
hevpeyvîn hat kirin.

11.2025
Gotûbêja «Terenumên Kurdî» bi
beşdariya mêvanên qedirbilind pêk
hat; bernameyeke têr û tijî bû. Di
bernameyê de li ser kevneşopiya
terenumên Kurdî û cihê wê di
çanda devkî de hat axaftin.

05.12.2025
Gotûbêj û îmze bi nivîskar Îhsan
Colemêrgî re li Eywana Tahir Elçî
ya Baroya Wanê pêk hat. Li ser
berhemên nivîskar û girîngiya
nivîsandina bi zimanê dayîkê hat
sekinandin; piştî gotûbêjê
merasîma îmzeyê pêk hat.

20.02.2026
Me bi mêvanên xwe re belgefîlma
«Kirasê ji Agir – Xalid Begê Cibirî»
temaşe kir. Em ji derhêner Keremo
û beşdarên xwe re spas dikin.

11.05.2026
Bernameya «Hawar – Çîroka
Hawarê» bi lêhêner û lîstikvan
Ayhan Erkmen pêk hat; me
bernameya xwe bi kêf û coş
qedand.

20.05.2026
Gotûbêja «Yêrevan Xeber Dide» li
ser serpêhatiya Radyoya Yêrevanê
û rojnameya Rya Teze, bi
beşdariya Tîtalê Keremê Seyad,
Salih Kevirbirî û Prz. Sîpan Gökhan
pêk hat.

25.06.2026
Belgefîlma «Dengê Vê Axê – Kazo»
ya derhêner Keremo hat nîşandan.
Em ji hunermend Kazo, derhêner
Keremo û beşdarên xwe re spas
dikin.

09.2026
Em beşdarî promiyera lîstika «Destana Zembîlfiroş» a ku ji aliyê ŞanoWanê ve hatibû amadekirin bûn.
Şanoyeke serkeftî û bi têra xwe tije huner bû.

XEBATA FERHENGA TERMÊN HIQÛQÎ
Komxebata termên hiqûqî yên Kurdî

09–10.03.2025
Di çarçoveya Komxebata Termên
Hiqûqî yên Kurdî de civîna mezin a
4em li Mêrdînê pêk hat. Em li ser
navê komîsyona xwe beşdar bûn;
spas ji bo mazûvaniya Baroya
Mêrdînê û piştgiriya Weqfa
Mezopotamyayê.

16.11.2025
Di berdewamiya xebata Ferhenga
Termên Hiqûqê de em beşdarî
civîna Batmanê bûn. Spas ji bo
mazûvaniya Baroya Batmanê û
piştgiriya Weqfa Mezopotamyayê.

BÎRANÎN Û ROJÊN TAYBET
Bibîranîna zimanzan, nivîskar û rojnamegerên Kurd

11.02.2026
Zimannas û lêkolînerê gelê Kurd
Mehmet Emin Bozarslan çû ser
dilovaniya xwe. Serê malbatê û
gelê Kurd sax be.

10.03.2026
Helbestvan Ehmed Huseynî çû ser
dilovaniya xwe. Serê malbatê û
gelê Kurd sax be. Helbestên wî yên
bi Kurdî cihekî taybet di wêjeya me
ya hevçerx de digirin.

22.04.2026
22ê Nîsanê Roja Rojnamegeriya
Kurdî: tekoşîna ji bo rastî û ziman.
Me hewldanên hemû xebatkarên
çapemeniya Kurdî bi rêz silav kirin.

15.07.2026
Em nemir Celadet Elî Bedirxan bi
rêzdarî bi bîr tînin. Bi weşandina
kovara Hawarê û xebatên xwe yên
rêzimanî, wî bingehê nivîsandina
Kurdî ya bi tîpên Latînî danî.


